ՀԻՄՆԱՎՈՐՈՒՄ 
      «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ
ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Անհրաժեշտությունը
[bookmark: _Hlk191999344]«Հայաuտանի Հանրապետության 2025 թվականի պետական բյուջեի մաuին» oրենքում վերաբաշխում և փոփոխություն, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման նախագծի ընդունման անհրաժեշտությունը պայմանավորված է «Կոտայքի և Գեղարքունիքի ԿԿԹԿ» ՍՊ  ընկերության բնականոն աշխատանքների ապահովման անհրաժեշտությամբ։
2. Ընթացիկ իրավիճակը և խնդիրները
 «Կոտայքի և Գեղարքունիքի ԿԿԹԿ» ՍՊ ընկերությունը հիմնվել է 16 քաղաքային բնակավայրերի կողմից և երկու մարզերի բոլոր բնակավայրերում զբաղվում է ԵՄ չափանիշների համապատասխան աղբահանության ծառայությունների մատուցման, աղբավայրի ու փոխաբեռնման կայանների շահագործման աշխատանքներով, տվյալ պահին ունի լրջագույն խնդիր 234,244․2 հազար դրամի պայմանագրային պարտավորությունների կատարման տեսանկյունից, որից արդեն ձեռք բերված ապրանքների և ծառայությունների վճարման համար անհրաժեշտ դրամական միջոցները կազմում է 74,890․4 հազար դրամ և առաջիկայում ըստ պլանավորվածի իրականացվող ծախսերի համար անհրաժեշտ դրամական միջոցները կազմում է 159,353․9 հազար դրամ, սակայն առաջարկվել է նվազեցնել շուրջ 9,960.9 հազար դրամով (չնախատեվսած ծախսերի և համակարգչային տեխնկաների մասով), որի արդյունքում պլանավորված ծախսերը կազմում է 149,393․0 հազար դրամ (առավել մանրամասն տե՛ս կից տեղեկանքում)։ Հարկ է նշել նաև, որ ՀՀ կառավարության որոշման նախագծով առաջարկվում է ընկերությանը հատկացնել ընդամենը 128,698․7 հազար դրամ, քանի որ Ծրագրում ընգրկված 7 համայնքներն ունեն հստակ աղբահանության վճարներ և մինչև տարեվերջ վերջիններից կհավաքագրվի 35,000․0 մլն դրամ, ինչպես նաև  նկատի է առնվել դրամաշնորհի պայամանգրի հիման վրա տրամադրված  60,584․7 հազար դրամը։
     Նախագծով առաջարկվում է անհրաժեշտ 128,698․7 հազար դրամը վերաբաշխել ՀՀ 2025 թվականի պետական բյուջեի 1040 «Կոշտ թափոնների կառավարում» ծրագրի 32004 «Վերակառուցման և զարգացման եվրոպական բանկի աջակցությամբ իրականացվող «Կոտայքի և Գեղարքունիքի մարզի կոշտ թափոնների կառավարման» դրամաշնորհային ծրագիր» միջոցառոմից հատկացնելով՝  նույն ծրագրի 12003 «Վերակառուցման և զարգացման եվրոպական բանկի աջակցությամբ իրականացվող «Կոտայքի և Գեղարքունիքի մարզի կոշտ թափոնների կառավարման ծրագրի շրջանակներում  «Կոտայքի և Գեղարքունիքի Կոշտ կենցաղային թափոնների կառավարում» ՍՊԸ-ին  ֆինանսական աջակցության տրամադրում»» միջոցառմանը։
     Հարկ է նշել, որ  1040/32004 միջոցառման համաֆինանսավորման մասից 128,698․7 հազար դրամը հնարավոր է նվազեցնել, քանի որ սույն թվականի մայիսի 8-ի ՀՀ կառավարության N 1491-Ն որոշման ընդունման ընթացքը երկարաձգվեց և ՍՊԸ-ն ստիպված եղավ ԱԱՀ-ից հետ վերադարձված գումարներից վճարել մեքենաների և սարքավորումների ձեռքբերման համար, քանի որ ուներ պայմանագրային պարտավորություն՝ վճարումներն իրականացնել հստակ սահմանված ժամկետներում։ 
3. Կարգավորման նպատակը
Երկու մարզի 16 բնակավայրերում կոշտ թափոնների կառավարման ինտեգրված համակարգի ներդրման գործընթացի բնականոն ընթացքի  ապահովում։

4. Նախագծի մշակման գործընթացում ներգրավված ինստիտուտները և անձիք
ՀՀ կառավարության որոշման նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:
5. Ակնկալվող արդյունքը
«Կոտայքի և Գեղարքունիքի ԿԿԹԿ» ՍՊ  ընկերության բնականոն աշխատանքիների ապահովում։
6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունումը չի հանգեցնի ՀՀ 2025 թվականի պետական բյուջեի եկամուտնեում և ծախսերում  փոփոխությունների։

7. Ռազմավարական փաստաթղթերի հետ նախագծի կապի մասին
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 5․2-րդ և 5․3-րդ ենթակետեր/  ռազմավարական փաստաթղթերի դրույթներից, ՀՀ կառավարության 2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության ծրագրի 6․6 բաժնի 3-րդ մասի դրույթներից,  -ՀՀ կառավարության  2021 թվականի նոյեմբերի 18-ի N 1902-Լ որոշմամբ հաստատված ՀՀ կառավարության 2021-2026 թթ գործունեության միջոցառումների ծրագրի ՏԿԵՆ բաժնի 5․2 և 5․3 միջոցառումներից,  ՀՀ կառավարության 2021թ ապրիլի 1-ի թիվ 464-Լ որոշմամբ հաստատված աղբահանության ոլորտի ռազմավարության 55-րդ կետ և ռազմավարության կիրարկումն ապահովող միջոցառումների ծրագրի 2․6 կետի դրույթներից, ինչպես նաև ՄԱԿ-ի Կայուն զարգացման նպատակներին հասնելու ուղղությամբ՝ 1-ից 11-րդ, 13-րդ և 17-րդ նպատակներից։   

